
BESPLATAN PRIMJERAK

 U skladu sa opredjeljenjima da u «Glasniku» šire analiziramo stanje u pojedinim 
privrednim oblastima Kantona Sarajevo, u ovom broju se analizira trgovina.
 Za analize poslovanja privrede u Kantonu i šire, nažalost, dostupni su isključivo 
statistički podaci čijom se analizom ne dobija prava slika ekonomskog stanja i položaja neke 
od privrednih oblasti. To se odnosi i na oblast trgovine.
 Statistika objavljuje veoma reducirane podatke o poslovanju trgovine, koja je jedna 
od vodećih oblasti u privrednom i ekonomskom životu Kantona Sarajevo, i to na način 
da objavljuje samo podatke o ostvarenom prometu i zalihama u trgovini na malo prema 
pretežnoj djelatnosti. 
 Koliki je značaj trgovine i njenog učešća u privrednim tokovima Kantona pokazuju 
i procjene prema kojima trgovačke firme, u ukupnom broju registrovanih pravnih lica u 
Kantonu Sarajevo, učestvuju sa cca 45%, što je dominantna pozicija u odnosu na druge 
oblasti. Jedan od razloga za ovako visoko učešće je i Sarajevo kao vodeći politički, 
administrativni, saobraćajni te stoga i trgovački centar zemlje.

 Nadalje, procjene su da trgovina u ukupnim prihodima Kantona učestvuje sa preko 
47%, u ukupnim rashodima sa preko 46% i da sa 46,2 % zauzima vodeću poziciju u 
strukturi dobiti kantonalne privrede.  
 Sa druge strane, u ukupnim gubicima privrede Kantona Sarajevo trgovina učestvuje 
sa oko 11% i prema takvom učešću nalazi se na poziciji iza oblasti snabdjevanja električnom 
energijom, gasom i vodom, saobraćaja i prerađivačke industrije.
 Posmatrano sa aspekta investicionih ulaganja u ovu oblast privrede treba reći da 
su u 2004. godini, kao posljednjem objavljenom podatku, u trgovini ostvarene investicije u 
iznosu od 115,1 milion KM i da se, prema njihovoj tehničkoj strukturi, one najviše odnose 
na opremu – 49,2%,  zatim na građevinske radove – 41,8% a u ostala ulaganja, različitih 
namjena, ostatak od 9%.

Aktuelno poslovanje u ovoj oblasti
    
 Prema raspoloživim podacima, promet u trgovini na malo prema pretežnoj 

Rezultati poslovanja 
trgovine na malo 

aktuelnosti

Privredna komora Kantona Sarajevo organizirala 
je sredinom novembra press konferenciju na temu 
projekcija rezultata poslovanja privrede KS do kraja 
2005. godine, s osvrtom na aktuelna privredna 
kretanja i problematiku poslovanja u Kantonu Sarajevo. 
Novinarima su se obratili predsjednik Komore gosp. 
Kemal Grebo i direktor Centra za ekonomske poslove 
sa inozemstvom mr. Esad Ibišević.
 
Iznijeli su podatke o stvarnom stanju privrede u Kantonu 
Sarajevo prema posljednjim statističkim podacima, sa 

posebnim osvrtom na vanjskotrgovinsku razmjenu na 
temelju analitičke osnove Vanjskotrgovinske komore 
BiH. Pored niza teškoća i ispoljenih problema u 
poslovanju privrede koji su svima nama dobro poznati i 
koji su niz godina prisutni (nepovoljni ambijent za unosno 
poslovanje, neuređeno tržište, nedovoljna zaštita 
domaće proizvodnje, visoko učešće sive ekonomije 
i nelojalne konkurencije, nedovoljna investiciona 
aktivnost, visoka cijena kapitala naših banaka i dr) pa 
i određenih pozitivnih tendencija u 2005.g, koje idu u 
pravcu ujednačavanja i harmoniziranja uslova poslovanja 
u zemlji, u privredi Kantona Sarajevo je veoma teška i 
složena situacija.          
             Komora je jedna od institucija koja je u proteklim 
mjesecima 2005.godine redovno pratila i razmatrala 
stanje  privrede u Kantonu i kroz niz okruglih stolova, 
sjednica, stručnih tijela i organa Komore i sastanaka 
sa biznismenima, zajednički donesenim zaključcima i 
mjerama, predlagala načine prevazilaženja teškoća u 
poslovanju privrednih subjekata, posebno insistirajući 
na realizaciji predloženog. 

E.B.

Konferencija za novinare

Projekcija rezultata poslovanja privrede KS 

djelatnosti u Kantonu za prvih osam mjeseci 
tekuće godine, iznosi 667,3 mil. KM i veći je 
za 30,9% u odnosu na isti period prethodne 
godine i u ukupnom prometu Federacije BiH 
učestvuje sa 30,8%.
 Najveći promet u ovom periodu 
ostvaren je u  trgovini na malo novom robom u 
specijaliziranim prodavnicama (133,9 mil. KM), 
trgovini na malo gorivima i mazivima (83,5 mil.
KM). Zalihe robe u trgovini na malo na dan 
31.08.2005. god. iznosile su 151,7 mil. KM 
i više za 32,8 mil. KM ili 27,6% u odnosu na 
uporedni period prethodne godine. Zaključno 
sa mjesecom avgustom 2005. god. regostrovano 
je ukupno 797 prodavnica u kojima je ukupno 
zaposlenih 4.702 radnika, što čini više od trećine 
(37,4%) zaposlenih u oblasti trgovine Kantona 
Sarajevo (12.572).
 Procjenjujemo da će, zaključno sa 2005. godinom, ostvareni promet biti veći u odnosu na 2004. za 30 
– 40%. Predviđanja se zasnivaju na temelju povećanja zaliha industrijskih  inputa  (rezervi repromaterijala, sirovina 
i dijelova), intenziviranju radova u građevinarstvu, posebno stanogradnji, kako bi se izbjegli ili umanjili uticaji 
obračuna sa PDV-om itd. 

A. Ćerimagić

TRGOVINA NA MALO PREMA PRETEZNOJ DJELATNOSTI

aktuelnosti

 Pr i v redna 
komora Kantona 
Sarajevo je među 
prvim komorama 
na prostoru 
Jugoistočne Evrope 
usvojila pravila 
etičkog ponašanja 
svojih članova, 
koja će omogućiti 
poslovnim ljudima 
da lakše, bolje i 
efikasnije posluju. 
Ovo je istaknuto na 
promociji Kodeksa 
poslovne etike 

članova Privredne komore Kantona Sarajevo koja je 
održana 09. novembra 2005. godine u prostorijama 
Komore. Promotori su bili Kemal Grebo,  predsjednik  
Komore, Mijo Mišić, predsjednik Upravnog odbora 
Komore i Muhamed Šaćiragić, potpredsjednik 
Upravnog odbora Komore.
 Prema njihovim riječima prihvatanje Kodeksa 
je važan čin za sve članove Komore i ulaznica u moderan 

i savremen svijet biznisa. Usvajanjem ovog dokumenta 
privrednici su prihvatili načela odgovornog i etički 
utemeljenog ponašanja za djelotvorno funkcionisanje 
tržišta i integraciju privrede Kantona Sarajevo u 
nacionalnu privredu i međunarodne tokove.
 «Kodekse bi trebalo donositi na nivou 
asocijacija i pojedinih grupacija, jer često u praksi 
imamo primjere neetičnog ponašanja unutar jedne 
branše», istakao je gosp. Grebo. On je ujedno pozvao 
sve komore u BiH da preuzmu Kodeks poslovne etike  
i primjene ga na svoje članstvo. Ovu ideju su isti dan 
pozdravili i predstavnici Vanjskotrgovinske komore 
BiH i Privredne komore Ze-Do Kantona. 
 Krajnji cilj donošenja Kodeksa je da se svima 
koji posluju sa članovima Komore ukaže da se radi o 
kompanijama koje se pridržavaju etičnog ponašanja u 
biznisu, istaknuto je na promociji. 
 U slučaju kršenja odredbi Kodeksa 
poslovnom subjektu se mogu izreći mjere kao što su 
javna opomena, zabrana učestvovanja na sajmovima 
i drugim manifestacijama u zemlji i inozemstvu u 
organizaciji Komore, pa čak i brisanje iz članstva 
Komore. 

E. Baždar

Privredna komora KS usvojila pravila etičkog ponašanja svojih članova

Prekršiocima Kodeksa slijede ozbiljne sankcije
Održana prezentacija Kodeksa poslovne etike članova Privredne komore Kantona Sarajevo.  

Pozvane sve privredne asocijacije u BiH da slijede primjer Komore.

ČESTITKE USPJEŠNIMA

Privredna komora Kantona Sarajevo 
i ovim putem upućuje iskrene čestitke:

- Sarajavskoj pivari, na novim uspjesima na međunarodnoj sceni (proglašenje  
   najbolje pivare u jugoistočnoj Evropi u 2005. godinu i rangiranje Sarajevskog 
   piva na 33. mjesto u svijetu)
- Gradskom saobraćaju, za120 godina postojanja i uspješnog rada
- Svjetlosti, za 60 godina uspješnog djelovanja
- UPI Banci, za 15 godina postojanja i rada
- Mercatoru BH, na otvaranju novog “Mercator Centra” u Dobrinji 

- Ibrahimu Smajlagiću, na izboru za novog direktora uspješne sarajevske 
  kompanije “Klas”  
- Harisu Bašiću, na izboru za direktora FIPE - Agencije za promociju 
  stranih investicija u BiH 

 U organizaciji Privredne komore Kantona 
Sarajevo razmatrane su mogućnosti prevazilaženja 
izuzetno teškog stanja u proizvodnji pilećeg mesa, 
uzrokovanog pojavom ptičije gripe u Evropi i našem 
bližem okruženju. 
 Na području Kantona u jednom turnusu tovi 
se oko 140.000 brojlera koji se kolju u tri klaonice 
i prerađuju u pogonima kapaciteta oko 2.300 tona 
na sat. Klaonice i prerađivači pilećeg mesa sirovine 
uglavnom obezbjeđuju iz ugovorenih kooperativnih 
odnosa sa 10 – 12 proizvođača (farmi) brojlerskog 
mesa sa područja Kantona, ali i šireg područja BiH 
i iz vlastite proizvodnje. Ova djelatnost ima sve 
karakteristike industrijske proizvodnje zasnovane 
na visokom nivou organiziranosti u potpuno 
zaokruženom (zatvorenom) proizvodnom 
ciklusu, počev od proizvodnje rasplodnih jaja, preko 
tova, klanja, prerade, pa do plasmana pilećeg mesa u 
svježem ili prerađenom obliku. U proizvodnji brojlera 
i preradi pilećeg mesa na području Kantona zapošljava 
se oko 150 radnika. 
 Međutim, organizatori proizvodnje, prerade 
i prodaje piletine našli su se u vrlo teškoj, skoro 
bezizlaznoj situaciji, zbog iznenadnog prestanka 
konzumiranja mesa piladi, obzirom 
da je prodaja opala preko 90%. 
Utovljenu perad malo tko otkupljuje, 
a ako i otkupljuje, nudi drastično 
umanjene cijene, što peradarima 
donosi velike gubitke. U takvoj 
situaciji primorani su cjelokupnu 
proizvodnju lagerovati u vlastitim 
ili iznajmljenim hladnjačama, što je 
izazvalo poskupljenje proizvodnje 
i gomilanje svakodnevnih gubitaka, 
zbog neplanskih troškova dodatnog 
zamrzavanja, skladištenja i 
obračunavanja kamata na obrtna 
sredstva. 
 Prestankom potrošnje 
pilećeg mesa, opterećeni zalihama 
i teškom finansijskom situacijom 
,prerađivači su došli u situaciju da 
ne mogu preuzeti već ugovorenu proizvodnju, 
niti organizovati novi ciklus proizvodnje, unaprijed 
dogovoren sa kooperantima.

 Pored navedenih problema koje prizvođači 
nisu ničim izazvali niti su na njih uticali, na tržištu 
se pojavila i uvezena roba iz Turske i Srbije koja se 
prepakuje i prodaje kao domaći proizvod po damping 
cijenama, sumnjivog porijekla i kvaliteta.
 U cilju prevazilaženja novonastalih problema 
izraženo je razumijevanje i iskazana spremnost za 
otkup brojlerskog mesa, kako bi se održao dostignuti 
nivo proizvodnje, očuvalo tržište i stabilnost cijena i 
spriječila potpuna obustava proizvodnje i otpuštanje 
jednog broja radnika.
 U interesu očuvanja ovog izuzetno zdravog 
dijela privrede, dostignutog tehničko – tehnološkog 
nivoa razvijenosti u potpuno zaokruženom 
proizvodno – prodajnom sistemu, kao i zaštite 
domaće proizvodnje i očuvanja postojećeg broja 
radnih mjesta, predlaženo je da se u okviru finansijskih 
mogućnosti budžeta Kantona iznađu novčana sredstva 
kojima bi Direkcija za robne rezerve Kantona 
Sarajevo otkupila sve proizvedene i lagerovane 
količine brojlerskog mesa u Kantonu Sarajevo.

S. Selimović

Sastanak u Komori

Kako pomoći prerađivačima pilećeg mesa ?
Predloženo da Direkcija za robne rezerve Kantona Sarajevo otkupi proizvedene i 

lagerovane količine brojlerskog mesa

U organizaciji Privredne komore Kantona Sarajevo i 
Uprave za indirektno oporezivanje Bosne i Hercegovine 
21. novembra 2005. godine održan je okrugli sto na 
temu: «PDV za firme iz djelatnosti telekomunikacija  i 
informacionih tehnologija». Interes za učešće u radu 
ovog skupa pokazali su privrednici, ne samo iz oblasti 

IKT usluga, već i mnogih drugih branši. 
 Na konkretna pitanja vezana za uvođenje PDV-
a predstavnici Uprave za indirektno oporezivanje 
BiH, direktor Kemal Čaušević i njegovi saradnici 
Slavko Petković i Hajrudin Lagumdžija ponudili su niz 
konkretnih odgovora. Većina dvojbi budućih obveznika 
novog poreza odnosila se na popunjavanje PDV 
prijave, ulazni i izlazni PDV, akciznu robu, maloprodaju, 
stvaljanje van snage ostalih poreza i drugo.   
 «Jedan od načina da olakšamo privrednicima 
poslovanje u sistemu PDV-a je i taj da  ih blagovremeno 
pripremimo za nadolazeće fiskalne reforme. Komora 
je s tim ciljem u toku ove godine organizirala osam 
seminara ne temu PDV-a i ta praksa će se nastaviti i 
ubuduće», istakao je predsjednik Privredne komore 
Kantona Sarajevo Kemal Grebo. Kako je najavio, odmah 
po usvajanju Izmjena i dopuna Pravilnika o primjeni 

Zakona o PDV-u, održaće se novi okrugli sto.
  Iz Uprave za indirektno oprezivanje BiH 
apelovali su na sve obveznike da se striktno pridržavaju 
zakonom utvrđenih rokova po pitanju PDV-a.

E.Baždar

BOSNA I HERCEGOVINA
• Odluka o preuzimanju nadležnosti nad štampanjem i 

izdavanjem poreskih markica 
 (“Sl. glasnik BiH”, broj 74/05)

FEDERACIJA BiH
• Odluka o izmjenama i dopunama Odluke o dopuštenoj 

visini tehnološkog manjka, kala, kvara, rasipa i loma u 
proizvodnji vina, bezalkoholnog piva, mineralne vode, 
voćnih sokova, sirupa, gaziranih i negaziranih pića 

 (“Sl. novine FBiH”, broj 63/05)
• Pravilnik o obliku, sadržaju i načinu vođenja upisnika o 

izdatim dozvolama za privredni ribolov 
 (“Sl. novine FBiH”, broj 63/05)
• Pravilnik o obliku sadržaju i načinu vođenja ribarskog 

katastra  (“Sl. novine FBiH”, broj 63/05)
• Pravilnik o prestanku važenja Pravilnika o informisanju i 

postupanju stjecatelja dionica iznad 5% 
 istog privatizacijskog fonda 
 (“Sl. novine FBiH”, broj 63/05)
• Uredba o vezanim  i posebnim obrtima 
 (“Sl. novine FBiH”, broj 64/05)

Pripremila: S Operhal

Okrugli sto

Privrednici moraju ispoštovati 
sve rokove vezane za PDV

propisi doneseni u novembru...

Konstruktivan dijalog privrednika sa čelnicima 
Uprave za indirektno oporezivanje BiH

Posjetite

Tribine Društva ekonomista Sarajevo 

 Društvo ekonomista Sarajevo u 
saradnji sa Privrednom komorom Kantona 
Sarajevo, nakon kraće pauze, nastavlja 
sa organizovanjem tribina svakog drugog 
četvrtka od 13 do 15 sati u prostorijama 
Komore. U mjesecu novembru održana je 
tribina na temu “Ima li Bosna i Hercegovina 
ekonomsku politiku?“ na kojoj je uvodničar 
bio prof. Bajro Golić,a u  decembru 
“Ekonomske i socijalne implikacije uvođenja 
poreza na dodanu vrijednost (PDV) u BiH”, 
na kojoj je uvodniča r bio prof. dr Izudin 
Kešetović. 
 Naredna tribina planirana je za 15. 
decembar 2005. godine. Pozivamo 
sve zainteresirane da prisustvuju 
tribinama na kojim stručnjaci otvoreno 
govore o najaktuelnijim ekonomskim 

problemima zemlje.
 

  Svečanom akademijom organiziranom 
u Domu vojske FBiH preduzeće “Svjetlost” 
okončalo je 17. novembra program obilježavanja 
svoje 60 godišnjice postojanja i djelovanja. 
 Akademija je okupila brojne ugledne 
ličnosti iz svih sfera bh. društva, poštovalaca 
dugogodišnjih poslovnih ostvarenja “Svjetlosti”. U 
programu je učestvovao i Maid Mirojević na gitari 
uz recitatorsku sekciju III Gimnazije iz Sarajeva. 
 Direktor “Svjetlostkomerca” d.d. Sarajevo 
Enver Žiga predstavio je nastanak i rad preduzeća 
tokom proteklih 60 godina te glavne protagoniste 
njegovog razvoja, govoreći i o značaju koju je “Svjetlost” 
u tom periodu imala u kulturnom životu BiH.  
 Izdavačko preduzeće “Svjetlost” osnovala je 
Vlada BiH u oktobru 1945. godine kada je za direktora 
preduzeća postavljen Slavko Mićanović. Formiraju 
se brojne biblioteke u okviru koji se objavljuju djela 
domaćih i inozemnih pisaca. Na direktorsko mjesto 
tokom godina smjenivala su se brojna istaknuta 
imena, među kojima su i Enver Redžić, Vladimir 
Knor i Abdulah Jesenković, a svoj trag u radu ovog 
preduzeća na mjestu glavnog i odgovornog urednika 
ostavio je i istaknuti bh. književnik Meša Selimović. 
 “Svjetlost” među jugoslovenskim 

izdavačima 1977. preuzima vodeću 
ulogu po svim segmentima poslovanja. 
 Direktot IP “Svjetlost” Šefik Zupčević govoreći 
o mnogim uspjesima ovog preduzeća, istakno je kako 
je ono ostvarilo plodnu saradnju sa nizom značajnih 
institucija i organizacija iz BiH, kao što su Akademija 
nauke i umjetnosti BiH, Zemaljski muzej, Institut za 
književnost i jezik BiH, te drugim univerzitetskim 
institucijama, prosvjetno-pedagoškim zavodima, 
institucijama iz oblasti nauke, obrazovanja i kulture. 
  Tokom 60 godina poslovanja “Svjetlost” 
je objavila 14.745 naslova iz svih područja stvaralaštva u 
tiražu od 177.294.000 primjeraka. (FENA)

Svečana akademija 

Obilježeno 60 godina “Svjetlosti”

Ulaz na tribinu je slobodan

Realizirana četiri seminara u novembru 
  

U organizaciji Centra za edukaciju kadrova u Komori su u 
novembru realizirana četiri seminara. Dva seminara su bila  
iz fiskalne oblasti na temu poreza na dodatu vrijednosti za 
firme iz oblasti grafičke i duhanske industrije i izdavaštva 
i firme iz oblasti građevinarstva, IGM i projektovanja. 
Predavač na oba seminara bio je dr Mirsad Kikanović, koji 
je osim kratkog dijela teorije i prezentacije zakona zajedno 
sa polaznicima obradio niz primjera iz ovih branši. Na 
kraju oba seminara dao je odgovor na brojna pitanja koja 
su postavili polaznici seminara.  
 Seminar „Korištenje Internet servisa u poslovanju”(24.
novembar) realizirala je Rusmira Mandić, direktor Centra 
za informatičke poslove Komore, s ciljem pružanja stručne 
pomoći polaznicima koji žele da saznaju kako se efikasnije mogu koristiti sve mogućnosti Interneta.
 Komora je 28. novembra pripremila zanimljiv seminar „Event manegement”, u cilju da se privrednicima 
koji se bave promotivnim aktivnostima u svojim firmama i organizacijama pruži stručno usavršavanje za efikasnije 
planiranje i realizaciju raznih događaja, koji pozitivno utiču na marketinške aktinosti firme, bolju prodaju roba 
i usluga. Predavač na seminaru je bio  Edhem Ekmeščić, vlasnik i direktor agencije „ENI marketing” iz Travnika. 
Seminaru je prisustvovalo 10 privrednika iz pet firmi i drugih organizacija.

Polaznici kursa o menadžmentu 
u posjeti Austriji

  Realizirajući završni dio kursa 
«Moderni menadžment» polaznici iz firmi 
Raiffeisen banke, Geodetskog zavoda BiH, 
ITK, Klasa, Zavoda za planiranje razvoja KS, 
Senabil, Mašinski fakultet Sarajevo i Zavoda za 
vodoprivredu boravili su u Austriji u terminu 
od 7. do 12. novembra 2005. godine.
  Prvog dana polaznike je posjetio 
Erich Lifka, projekt menadžer u WIFI institutu 
sa saradnicima. Tom prilikom uručen im 
je program boravka sa utvrđenim planom 
bilateralnih posjeta austrijskim firmama. Tokom  
boravka ostvarene su brojne bilateralne posjete 
naših privrednika austrijskim firmama u Beču, 
Grazu i Linz-u. 
 Biznis forum je održan 10.11.2005. 
godine. Na biznis forumu učestvovalo je15 
organizacija iz BiH i 12 organizacija iz 
Austrije i ostvareno je ukupno 29 poslovnih kontaka.
 U razgovoru sa predstavnicima sa WIFI instituta, potvrđeno je da će i u sljedećoj godini biti nastavljene 
aktivnosti u oblasti educiranja u saradnji WIFI institutom Federalne privredne komore Austrije.

F. Podrug

SEMINARI U DECEMBRU

1. «Principi uspješnog finansijskog menadžmenta» 
     Partner «Global Development & Consulting Inc. (Edmond, Oklahoma, USA)
     Predavači uspješni američki biznismeni iz USA. 
     Osim edukacije, predavači će posjetiti firme iz kojih dolaze polaznici sa područja Kantona 
Sarajevo, 
  a sa polaznicima iz firmi izvan KS  će obaviti razgovore. 

    Termin realizacije: 5, 7 i 8 decembar

2. «Proces približavanja BiH Evropskoj uniji - državna pomoć i konkurencije na unutrašnjem 
tržištu Evropske unije» 
(Predavač: mr Senad Hromić, certificirani trener za pitanja EU, savjetnik za evropske integracije u 
Vanjskotrgovinskoj komori BiH)
Termin realizacije: 13.decembar
 
3.«PDV za firme iz oblasti ugostiteljstva  i turizma»
(predavač: dr Mirsad Kikanović) 
Termin realizacije:15.decembar

4.«Evropski model poslovne izvrsnosti» 

Doživotno učenje
 Obrazovanje je po svojoj prirodi najefikasnije sredstvo  putem kojeg društvo obezbjeđuje usklađenost 
s različitim socijalnim promjenama te sve intenzivnijim naučno-tehnološkim dostignućima. Shvaćeno kao bitan 
faktor društvenog progresa, čiji značaj nije u sticanju određene količine znanja već u razvoju čovjeka  i svih 
njegovih potencijala, obazovanje ujedno postaje instrument čovjekovog rasta. Upravo zbog toga nameće se 
potreba za permanentnim odnosno doživotnim obrazovanjem.

Potreba za permanentnim obrazovanjem ljudi

 Sticanjem diplome iz oblasti visokog  obrazovanja  čovjek ne treba smatrati završetkom vlastitog 
obrazovanja, već samo početkom «hvatanja koraka» sa sve bržim  razvojem društva te najnovijim  naučno-
tehnološkim dostignućima. Diplomiranje predstavlja samo prvi nivo u nadasve široku i informacijama obogaćenu 
obrazovnu mrežu koja nudi nevjerovatne mogućnosti za permanentno obrazovanje.
 Dobar primjer koji ukazuje na neophodnost permanentnog obrazovanja jeste primjer ljudskog neuspjeha. 
Naime, poznato je da obeshrabrenost predstavlja osjećaj  karakterističan za svako ljudsko biće  koje iskusi 
neuspjeh. Međutim, upravo permanentnim, cjeloživotnim obrazovanjem osoba ima šansu da vlastiti neuspjeh 
doživi kao relativan, a ne apsolutan pojam. Tako pojedinac koji je jednom doživio neuspjeh ne može sebe 
percipirati  kao dugoročno nesposobnu osobu za koju je karaktrističan  nepopravljiv, trajan neuspjeh.
 Putem permanentnog obrazovanja u vidu praćenja najnovijih dostignuća iz određenih oblasti, zatim 
učešća  na seminarima te raznim vidovima kratkoročnih i dugoročnih stručnih  usavršavanja, svaki pojedinac ima 
mogućnost za bogaćenje i oblikovanje mišljenja vlastitim buđenjem, samoizražavnjem te izgađivanjem osobnosti 
u cjelovitu samoostvarenu ličnost.

L. Halkić

 U sadašnjem sistemu oporezivanja svi oni koji su 
se bavili bilo kojom oporezivom djelatnošću bili su dužni 
da se registruju kao  poreski obveznici. Od 1. januara 
kada stupa na snagu zakon o PDV-u je drugačije. 
 Utvrđeno je da je obveznik PDV-a u 2006. 
godini svako lice koje pređe prag od 50.00,00 KM, a sv 
oni koji nisu prešli taj prag mogu ostati van sistema PDV-
a.
 Data je mogućnost onima koji to žele da se 
mogu uključiti u sistem PDV-a, ali pod uslovom ukoliko 
se odluči da se registruje kao obveznik PDV-a, mora 
ostati u sistemu PDV-a minimum 5 godina. Prednost 
uključenja je u tome što obveznici imaju pravo na 
obračun i iskazivanje PDV-a na svojim fakturama i imaju 
pravo na povrat ulaznog PDV-a. Pored toga prednost 
je i u tome što će svi obveznici gledati da li su njihovi 

dobavljači i sami registrovani kao obveznici PDV-a i da li 
su fakture koje on od tih dobavljača dobija ipravne.
 Međutim, svaki potencijlni PDV obveznik mora 
izvršiti analizu svojih troškova i kupaca kojima nudi svoje 
proizvode i usluge pa da na osnovu tih podataka odluči 
da li će ući u sistem PDV ili će ostati izvan njega.

M. Pahor

 Do šezdesetih 
godina porezi na potrošnju 
uglavnom su se ubirali kao 
jednofazni porezi koji su se 
obračunavali u trgovini na 
malo ili na veliko, ili su se 
ubirali kao višefazni, kaskadni 
porezi, obračunati kod svake 
prodaje nekog dobra ili 
usluge. Nakon šezdesetih 

godina počinje širenje poreza na dodanu vrijednost. On 
sve više postaje savremen oblik oporezivanja potrošnje, 
te se do danas njegova primjena proširila na gotovo 
šezdeset zemalja u svijetu.  

 Svoje mišljenje o PDV-u u Bosni i Hercegovini 
za Glasnik dao je dr. Mirsad Kikanović ekspert za 
fiskalnu politiku.

Porez na dodatu vrijednost je porez na 
potrošnju koji će se u Bosni i Hercegovini primjenivati 
od 01.01.2006.godine, nema alternativu u odnosu 
naše zemlje i pristupa EU. Najbolje rezultate daje 
ako potrošački sistem nudi metodu obračuna malo 
izuzetaka i jedna stopa.

On predstavlja samo segmet poreskih reformi. 
Ako se želi uvesti kvalitetan i efikasan  poreski sistem 
tada treba izvršiti reforme i drugih poreza. Pored 
toga finansijske reforme je portrebno promatrati na 

prihodnoj i rashodnoj strani budžeta. Reforme poreza 
i javne potrošnje treba dovesti u ravnotežu sa fiskalnim 
kapacitetima i fiskalnim opterećenjem.
 Kod nas je PDV poprimio političke oblike, 
uvođenje je ispolitizirano, tako da se jako malo uvažaju 
egzaktni pokazatelji i egzaktna kvaliteta tih pokazatelja. 
Tu dolazi do kampanje i polarizacije za i protiv PDV-
a, a on u suštini nema alternativu, važno je krenuti 
u taj proces i prilagodođavati ga našoj stvarnosti sa 
ciljem da dobijemo najbolje efekte, a oni se postižu 
ako PDV djeluje stimulativno na razvoj biznisa u Bosni 
i Hercegovini. Suština PDV-a je sadržana u obimu i 
veličini dodane vrijednosti i koliko je ona konkurentna 
sa tržišnih pozicija. Može doći  do pomjeranja, ali 
primjenom  PDV-a izbalansirat će se odnosi, tako da 
će PDV poprimiti neutralan karakter. Najveći uticaj će 
imati veličina dodane vrijednosti. Poteškoće se mogu 
javiti kod onih firmi koje posluju u okviru javnog sektora: 
VIK, Toplane, itd., tj. kod onih koji imaju nizak stepen 
naplate, oni moraju obračunati PDV na ispostavljene 
fakture bez obzira u kom stepenu će biti naplaćene.
 PDV traži stalno angažovanje menadžera 
i njegovog tima kako bi u svakom trenutku  pronašli 
adekvatan odgovor svojom poslovnom politikom  na 
trenutnu situaciju u okruženju, prije svega se misli na 
likvidnost kompanije.   

 L. Halkić

Registrovati se kao PDV obveznik
 iako po Zakonu nije obavezno?

PDV nema alternativu
Uvođenje PDV je ispolitizirano bez uvažavanja egzaktnih pokazatelja. 

Najveće teškoće osjetiće firme koje imaju nisak stepen naplate 
potraživanja (Toplane, Vodovod i kanalizacija, i sl.)

eLearning - učenje putem Interneta 
 Trend sa apsolutnom prevlašću

U susretu realizaciji Akcionog plana informatizacije bosanskohercegovačkog društva javlja se zanimljivo 
rješenje edukacije i obuke – učenje putem Interneta (e-learning). 

 U današnjem svijetu, kada je poznavanje rada na računaru, korištenje internet usluga i servisa potreba, a 
ne luksuz, sarajevska firma ALEM Sistem d.o.o. sa svojim partnerom Cognita d.o.o. nudi jedinstveno rješenje 
savladanja informatičkih tehnologija i obuke za rad na računaru. Sve brži način poslovanja i življenja zahtijeva i 
ubrzano prikupljanje znanja te se kao dominantan oblik učenja nameće e-learning.

Zašto e-learning?

 Počeci učenja na daljinu se ogledaju sa prvim audio, kasnije i video kasetama na kojima se nalazio sadržaj 
za preslušavanje. Sa razvojom računarskih tehnologija, učenje na daljinu se razvijalo na CD ROM-ovima kao 
prenosnim medijima sadržaja. Danas, u svijetu dinamičkog razvoja Interneta i web servisa razvija se i  novi način 
prenosa znanja, u informatičkom svijetu, poznat kao e-learning. 
 Proces širenja i razvoja Interneta u proteklih nekoliko godina pretstavlja jedan od najjačih aduta e-
learninga.

 Ovakav način edukacije ima brojne prednosti nad 
tradicionalnim učioničkim konceptom obuke. Samo uštede na 
vremenu i novcu pretstavljaju veliki iskorak u procesu učenja, a kad 
se još spomene da je procenat zadržavanja znanja (pamćenja) uveliko 
prerastao dosadašnji, dilema oko e-learninga kao jedinstvenim 
načinom obuke i edukacije nestaje. Prema nekim istraživanjima 
(Training Magazine, 2002), ukupni troškovi se mogu smanjiti od 
50 – 70%. Uštede u vremenu procjenjuju se na 35% do 45% 
(Deloitte Consulting). Procenat zadržanog znanja iznosi od 25 – 60% više od klasičnog koji je iznosi oko 
20% (Gartner Group).
 U sklopu ponude ALEM sistema nalaze se e-learning seminari za lako savladavanje Microsoft Office alata 
(MS Word, MS Excel, MS PowerPoint, MS Access i MS Outlook), Internet tehnologija (IE browser) i Microsoft 
operativnih sistema te i stranih jezika. Također nude i kreiranje namjenskih sadržaja i seminara za potrebe pojedinih 
klijenata. 
 E-learning seminari su prilagođeni svim nivoima znanja. Njihovo korištenje je jednostavno i prilagođeno 
svim postojećim računarskim platformama.

ALEM Sistem d.o.o. i Privredna komora Kantona Sarajeva će se potruditi da članovima 
Komore i ostalim privrednim i drugim subjektima omoguće korištenje ovog 

naprednog načina učenja za njih i to po najprihvatljivijim uvjetima.

predstavljamo Vam

Mnogo godina prije, od svog osnivanja do ratnih 
dešavanja, Studentski centar u Sarajevu je bio rangiran 
među tri najbolja centra u regiji, sa  smještajem za 
preko 3000 studenata. Sa 400 uposlenih udovoljavali 
su i različite potrebe studenata na svim fakultetima i 
visokoškolskim ustanovama, uz odličnu organizaciju, 
infrastrukturu, restorane, radionice, prostore za 
zabavu, igralašta i drugo. U to vrijeme Studentski 
servis bio je ustanova koja se, pored ostalog, bavila 
pružanjem hotelsko-turističkih usluga. Organizirali 
su odmor i rekreaciju studenata i većeg broja 
nastavnika, radnika u  smještajnim objektima u Omišu, 
Zaostragu, Neumu i vlastitom objektu na Jahorini. Bili 
su prepoznatljivi po razvijanju omladinskog turizma, 
ali i turizma visoke klase. Za vrijeme ljetnih praznika 
ugošćavali su studenate prilikom posjete Sarajevu, 
učesnike različitih seminara, kongresa, Olimpijade i sl. 
Smještajni kapaciteti nalazili su se na četiri lokacije: dva 
objekta u Nedžarićama, devet paviljona na Bjelavama, 
objekat na Vracama i u Radićevoj ulici u Sarajevu.  U 
toku rata objekti su 90% devastirani, a značajan dio 
kapaciteta je potpuno uništen. 

 Danas je stanje mnogo drugačija i daleko od 
organizacije Studentskog centra u Sarajevu nekada i 
standarda studenata u razvijenom svijetu.

 Registrovani su kao javna ustanova, a osnivač 
je Vlada Kantona Sarajevo. Smještajni kapacitet 

broji 960 kreveta u naseljima Nedžarići i Bjelave. 
No, zahvaljujući domišljatosti i velikom trudu 130 
zaposlenih u SC, uglavnom uz alternativna rješenja, 
kao što su ubacivanje pomoćnih ležajeva i sl.  SC uspije 
smjestiti oko 2000 studenata. Oko 15 000 studenata 
izvan Sarajevskog kantona traži smještaj u Sarajevu, 
a Studentski centar zadovoljava potrebe 14-15 %. 
U Evropi taj prosjek ne smije biti ispod 60 %.  SC 
nemaju ni jednog centimetra sportskog igrališta.

 Objekti na Vracama i jedan objekat na 
Dobrinji poslije rata su dati drugim licima. 

“Namjena objekta na Dobrinji koji je trenutno 
dat na korištenje Evropskoj policiji u potpunosti je 
promijenjena, a Studentskom centru se ne uplaćuje 
kirija ni za jedan objekat”, kazao nam je Emir Kadrić 
direktor JU Studentski centar Sarajevo. 

Studentski servis uz niz ograničenja ni upola 
ne ispunjava svoj osnovni cilj, a to je povećanje 
studentskog standarda. Republika Hrvatska pametno  
je riješila to pitanje i donijela odluku o formiranju 
Studentskog servisa po principu jedan univerzitet-
jedan servis. Tako servisi akumuliraju novac i ulažu u 
dalji razvoj. 

“Ono što čini nezadovoljnim studente i nas 
zaposlene, generalnog menadžmenta i uprave je 
oglušavanje na naše apelovanje da se poveća nivo 
usluga. Za početak tražimo povećanje broja obroka 
- minimum dva, stabilan izvor finansija za održavanje 
objekata i proširenje kapaciteta, odnosno poboljšanje 
uslova stanovanja”, ističe Kadrić.

“Predlažem da se u zakonu sačini podzakonski 
akt o studentskom standardu koji treba da reguliše sve 
ono što čini život studenta van fakulteta. U tom smislu 
vidim organizaciju Studentskog centra na nivou BiH, 
koji će moći da pruži usluge ishrane za tri obroka u 
svom poslovanju moći da se bavi uslugama izdavaštva, 
odmora, rekreacije, sporta, zabave”, govori Kadrić.

Podršku i pomoć na tom putu očekuju od 
Univerziteta.

U studentskim domovima smješteni su 
studenti iz svih krajeva BiH koji studiraju na različitim 
fakultetima, imaju izvanredne ocjene i postižu odlične 
rezultate u školovanju ... to su mladi, perspektivni 
ljudi, budućnost ove države... 

E. Baždar

JU Studentski centar Sarajevo

Borba za dva obroka
Nekada je Studentski centar u Sarajevu bio među tri najbolja u regiji, 

danas je na dnu ljestvice najugroženijih

Emir Kadrić, direktor JU Studenstki centar Sarajevo

Svjetski lider u proizvodnji mobilne telefonije

Samsung ulazi na 
tržište BiH

 Samsung Electronics Co., korejski proizvođač 
elektroničke i telekomunikacijske opreme, najavio 
je na pres konferenciji, održanoj 17. novembra u 
Sarajevu da službeno ulazi na bh. tržište mobitela. 
 Poslovne planove svjetskog privrednog 
magnata za tržište Bosne i Hercegovine predstavili 
su predstavnici Samsunga  za centralnu i istočnu 
Evropu, te hrvatsko i bh. tržište. Samsung će 
prodajom svojih mobitela putem distributreske mreže 
firme Elektromagic građanima BiH garantirati svjetsku 
kvalitetu i ovlaštene servise. 
 Partnerska mreža Elektromagica obuhvaća 26 
prodajnih mjesta koja pokrivaju teritorij cijele zemlje. 
Poslovni planovi Samsunga i Elektromagica definiraju 
ubrzani rast broja prodajnih mjesta na kojima će građani 
moći kupiti originalne Samsung mobitele, povećanje 
broja zaposlenih te doprinos razvoju nacionalne 
privrede.
 “Naše iskustvo i znanje želimo podijeliti 
sa  građanima BiH,  istodobno angažujući domaće 
stručnjake i na taj način zajedno doprinositi razvoju 
nacionalne ekonomije što će intenzivirati privredne 
aktivnosti, te povećati proizvodnju i zaposlenost”, 
istakao je menadžer Samsunga za bh. i hrvatsko tržište 
Philip Hofer
 Prema rezultatima istraživanja prodaja Samsung 
mobitela na sivom tržištu BiH cvjeta. Ulaskom na tržište 
nastojaće smanjiti udio prodaje svojih proizvoda u sivoj 

zoni, spriječiti rast nelegalne trgovine, krivo deklariranje 
uvoznih cijena i karakteristika proizvoda.  
 Kako bi građani lakše prepoznali originalne 
proizvode i osjećali se sigurnima, Samsung je posebno 
za BiH tržište proizveo linije mobilnih telefona, koji 
na unutrašnjosti imaju otisnut hologram, kao znak 
originalnosti proizvoda. Najavljena je i velika marketing 
kampanja Samsunga u BiH. 
 Samsung je globalni lider u proizvodnji 
elektroničke i telekomunikacijske opreme. Prodaja u 
prošloj godini prelazi 55,2 milijardi američkih dolara, a 
neto dobit iznosila je 10,3 milijardi dolara. 
 Glavni menadžer Samsunga za centralnu i 
istočnu Evropu Karl Pfister kazao je da je Samsung jedan 
od najbrže rastućih brendova u svijetu i rangiran je kao 
20-ti u TOP 100 Interbrendove ljestvice. Kompanija 
zapošljava oko 113 hiljada ljudi u više od 90 ureda u 48 
zemalja. 
 E. Baždar

Sa press konferencije u Uniticu

C E R T I F I K  A T I
Sve više domaćih preduzeća udovoljava zahtjevima međunarodnih standarda, kao osnovnih preduslova 
za izlazak na svjetsko tržište. Ovom prilikom ističemo nove rezultate firmi koje su posjedovale 
certifikate kao i nove dobitnike certifikata:
- KJKP «TOPLANE -SARAJEVO»  u toku ove godine uspješno je održavalo i poboljšavalo 
sistem upravljanja kvalitetom, izvršilo usklađivanje sistema okolinskog upravljanja u skladu sa novim 
standardom ISO 14001:2004 i implementiralo sistem upravljanja zaštite zdravlja i sigurnosti na radu 
prema standardu OHSAS 18001:1999.  
- KJKP «GRADSKI SAOBRAĆAJ « je dobilo certifikat za uspješno uspostavljen i implementiran 
sistem upravljanja kvalitetom prema ISO 9001:2000.

Rukovodstvu i zaposlenicima čestitamo na dobivanju certifikata i želimo im 
puno uspjeha u daljem radu.

A. Hajdar

KOMPANIJA SIEMENS ZAINTERESIRANA ZA 
IZGRADNJU MALIH HIDROELEKTRANA 
Kompanija Siemens zainteresirana je za učešće u 
izgradnji malih hidroelektrana u BiH, a razmatra se i 
mogućnost učešća u velikim projektima kao što je Buk 
Bijela, Mostarsko blato u Mostaru, te male hidroelektrane 
u slivu rijeke Bosne. U tim projektima Siemens bi 
učestovao u zajedničkom ulaganju sa drugima, a 
intenzivno  se razmatra i mogućnost zajedničke saradnje 
sa Energeoinvestom u Sarajevu. 
U narednoj godini Siemens obilježava deset godina 
postojanja, a u proteklom periodu realizirano je više 
projekata, uspostavljen rad sa sva tri telekomunikacijska 
operatera, mobilne i fiksne mreže, a uspostavljena je i 
saradnja sa sve tri elektroprivrede. 
Saradnja je uspostavljena i na području medicine, sa 
kliničkim centrima u Mostaru, Sarajevu i Banja Luci.  
Sem elektroprivrede, telekomunikacija i medicine, 
Siemens uspješno provodi i projekte u oblasti transporta 
i energetike. 

SARAJEVSKA PIVARA PREDSTAVILA NOVO 
PIVO - SARAJEVSKO PREMIUM 
Sarajevska pivara je u novembru predstavila svoje novo 
visokokvalitetno svijetlo pivo pod nazivom Sarajevsko 
Premium. Pivo je pakovano u kartonskoj nosiljci od 
šest originalnih, nepovratnih boca od 0,5 litara s grbom 
Sarajevske pivare, a predstavlja spoj tradicije i nove 
tehnologije. Premium je prvo pivo u BiH, pa i većem 
dijelu jugoistočne Evrope sa preklopnim čepom te 
termoetiketom po kojoj potrošač može prepoznati da li 
je ohlađeno na preporučenoj temperaturi od +7 stepeni 
Celzijusa. 
Sarajevska pivara u ovoj godini ostvarit će prihod od 60 
miliona KM, 25 miliona KM bit će izdvojeno za obaveze 
prema državi, dok će neto profit iznositi nešto više od 10 
miliona KM. 
Clj Sarajevske pivare je stalno širenje tržišta te će naredne 
godine biti instalirana nova linija za proizvodnju voćnih 
sokova i osvježavajućih pića, što će pored sadašnjih 
550 radnika zahtijevati upošljavanje nove radne snage. 
Pivara će od Nove godine s obzirom na sve veće zahtjeve 
potrošača početi i s proizvodnjom bezalkoholnog piva. 
   
POČINJE PRIVATIZACIJA VETERINARSKIH 
STANICA I KOMUNALNOG SEKTORA 
Privatizacija oko 8o veterinarskih stanica treba se odvijati 
na zajedničkim osnovama i u nadležnosti APF-a a kako 
se predviđa novim zakonskim rješenjima. 
Pitanje privatizacije kompanija komunalnog sektora bit 
će otvoreno u 2006., uz neophodnost kreiranja opšteg 
okvira za cijeli sektor. Ovo pitanje nije do sada posebno 
elaborirano u agencijama za privatizaciju, jer su se 
čekale vlade u općinama i kantonima da definiraju svoju 
strategiju. 
Ukoliko kompanije komunalnog sektora trebaju biti 
izuzete od privatizacije na određeni period, neophodno 
je da Vlada FBiH predloži zakonsku legislativu, jer sada 
nema zakonskog ograničenja za privatizaciju komunalnog 
sektora.

MEMORANDUM O OSNIVANJU BH - 

MALEZIJSKOG POSLOVNOG SAVJETA 
U Kuala Lumpuru u Maleziji 14. nobembra su predstavnici 
Vanjskotrgovinske komore BiH i Nacionalne privredne 
i industrijske komore Malezije potpisali Memorandum 
o razumijevanju o osnivanju Bosanskohercegovačko-
malezijskog poslovnog savjeta, u cilju intenziviranja 
razvoja privrednih odnosa dviju zemalja koji još zaostaju 
za dobrim političkim odnosima. 

NETO DOBIT GRAWE OSIGURANJA NA KRAJU 
PROŠLE GODINE 1,7 MILIONA KM 
Dioničko društvo Grawe osiguranje Sarajevo poslovnu 
je 2004. godinu završilo sa ostvarenom neto dobiti u 
iznosu od 1.798.000 KM. Tokom prošle godine, Grawe je 
ostvarilo prihode od osiguranja u iznosu od 10,3 miliona 
KM i rashode po osnovu osiguranja od 6,07 miliona 
KM, tako da bruto dobit društva po osnovu osnovne 
djelatnosti iznosi 4,3 miliona KM. 
Međutim, Grawe osiguranje je još tokom prošle godine 
ostvarilo i 1,2 miliona KM bruto dobiti od finansijskih 
ulaganja, tako da je na kraju ukupna bruto dobit premašila 
iznos od 5,5 miliona KM. Zaključno sa 31. decembrom 
2004. godine, ukupna aktiva Grawe osiguranja Sarajevo 
iznosila je 27,2 miliona KM, a osnovni kapital 3 miliona 
KM. 

VLADA FBIH ODOBRILA UGOVORE SA EBRD 
ZA MODERNIZACIJU ŽELJEZNICA 
Uz Informaciju o finansiranju Regionalnog projekta 
željeznica iz kredita Evropske banke za obnovu i razvoj 
(EBRD), Vlada FBiH je odobrila ugovore BiH sa ovom 
finansijskom institucijom koji se odnose na zajam i podršku 
zajma za modernizaciju željezničke infrastrukture u 
BiH. 
Vlada je odobrila i supsidijarne ugovore o zajmu 
između BiH i Federacije BiH i između FBiH i Željeznica 
FBiH, te Projektni ugovor između Evropske banke za 
obnovu i razvoj i Bosanskohercegovačke željezničke 
javne korporacije i željeznica FBiH i RS. 
Visina kredita za ovaj projekat iznosi do 70 miliona eura, 
od čega se 42 miliona eura odnosi na Federaciju BiH. 
Rok otplate kredita je 12 godina, uz grejs period od četiri 
godine i euribor kamatu. Otplata glavnice počinje 30. 
januara 2010. godine, a završava 30. jula 2021. godine. 
Isplate će se vršiti u polugodišnjim obrocima koji za FBiH 
iznose po 1,75 miliona eura. 
Ovim će se sredstvima finansirati remont pruge i 
objekata na dionici Konjic - Mostar i Mostar - Čapljina, 
obnova stanične i pružne signalizacije na odabranim 
stanicama i prioritetnim dionicama u FBiH. Planirane 
su i obnove elektrovučnih stanica i kontaktne mreže i 
telekomunikacijskih uređaja u Federaciji BiH. 

ODBAČENI AMANDMANI NA ZAKONE O 
PRIVREDNIM KOMORAMA U FBIH 
Polazeći od mišljenja Federalnog ministarstva energije, 
rudarstva i industrije, Vlada FBiH nije prihvatila 
amandmane na Prijedlog zakona o privrednim komorama 
FBiH. 
Prema obrazloženju, prihvatanje ovih amandmana 
značilo bi vraćanje komorskog sistema na period prije 
2004. godine kada je na traženje Buldožer komisije 

ukinuto obavezno članstvo u privrednim komorama. 
Pored toga, cijeni se da je racionalnije uspostavljanje 
regionalnih privrednih komora, nego ostavljanje 
kantonalnih privednih komora kako je predloženo ovim 
amandmanima. 

HERMES SOFTLAB SARAJEVO PREDSTAVIO 
RJEŠENJE ZA E-GOVERNMENT 
Hermes SoftLab Sarajevo, jedno od najvećih 
bosanskohercegovačkih preduzeća za razvoj softvera i 
IT rješenja, na sarajevskoj konferenciji za E-government 
predstavio spektar IT rješenja za javnu upravu. 
Organizatori konferencije, Agencija za državnu službu i 
UNDP pozvali su domaća preduzeća koja nude IT rješenja 
i usluge za informatizaciju državnih organa, da prezentiraju 
najbolje prakse upotrebe domaćih informatičkih 
tehnologija. 
Hermes SoftLab Sarajevo, koji posjeduje spektar E-
rješenja za javnu upravu je predstavio dva primjera E-
rješenja za javnu upravu, koji su već duže vremena u 
upotrebi u Sloveniji: Elektronski porezni portal i Registar 
zaloga na pokretnoj imovini. 
Elektronski porezni portal omogućava preduzećima da 
registriraju svoje obrasce za Porez na dodatnu vrijednost 
(PDV), a građanima omogućava podnošenje obrazaca 
za porez na lični dohodak. Prednosti takvog rješenja su 
ušteda papira, radikalno smanjivanje postotka grešaka, 
podizanje zadovoljstva poreznih obveznika, smanjivanje 
troškova za prikupljanje poreznih podataka, te povećanje 
produktivnosti zaposlenih. 
Registar zaloga na pokretnoj imovini omogućava 
pojedincima i preduzećima da sakupljaju najsvježije 
informacije u vezi sa založnim pravima. Registar mogu 
koristiti kupci, banke i uopćeno sve stranke za pretraživanje 
baze postojećih podataka kod prodaje korištene imovine. 
Prednosti rješenja su: veća pravna sigurnost, bolje usluge 
za porezne obveznike, lakša dostupnost podacima i 
unošenje podataka za notare i sudske službenike. 

BH TELECOM ĆE NASTOJATI SMANJITI CIJENE 
NEKIH USLUGA 
Iz BH Telecoma izjavili su kako su zbog zahtjeva 
međunarodne zajednice bili prinuđeni izvršiti rebalans 
cijena telekomunikacijskih usluga u domaćem i 
međunarodnom saobraćaju. Nove cijene znače određeni 
udar na porodične budžete, stoga će uprava Telecoma 
stalno analizirati primjenu novih cijena te nastojati smanjiti 
neke, odnosno uvoditi određene socijalne pakete. 
Omjer cijena domaćeg i međunarodnog telefonskog 
saobraćaja u BiH prije stupanja na snagu novoga pravilnika 
bio je 1:200, dok je u zemljama EU taj omjer 1:20. Cijene 
za fizičke osobe povećane su za 25 posto, dok su za pravne 
subjekte cijene prosječno smanjenje za 37 posto, tako da 
analize koje su uradili u kompaniji potvrđuju kako neće 
biti bitnijih uticaja na ukupno poslovanje BH Telecoma. 
Ove promijene cijena inicirala je Regulatorna agencija 
za komunikacije (RAK), a na osnovu, kako se smatra, 
pritisaka predstavnika međunarodne zajednice. 
Iz iskustva susjednih zemalja poznato je da je, između 
ostalog, jedna od uloga regulatornih agencija za 
komunikacije da podignu cijene telekomunikacionih 
usluga kako se gnijev građana zbog viših cijena ne bi 
usmjerio na strane investitore, koji nakon “rebalansiranih 
cijena” preuzimaju lokalne telekom operatore. 

ORTAČKA GRUPA AL SHIDDI TRADING RIJAD 
POBJEDNIK TENDERA ZA MAGROS 
 
Komisija za neposrednu pogodbu Agencije za privatizaciju 
u Kantonu Sarajevo Ortačku grupu Al Shiddi Trading 
Est Rijad i Al Shiddi International Zenica proglasila je 
pobjednikom neposredne pogodbe za prodaju državnog 
kapitala preduzeća Magros Veletrgovina i Magros Export-
Import. 
Agencija će nakon proteka žalbenog roka, ukoliko ne 
bude žalbi, zaključiti kupoprodajni ugovor s tom ortačkom 
grupom. 
Ortačka grupa Al Shiddi Trading Est Rijad i Al Shiddi 
International Zenica ponudila je za kupovinu Magros 
Veletrgovine i Magros Export-Importa cijenu od 2,015 
miliona KM, ulaganje u preduzeće 1,35 miliona KM, 
ulaganje u poslovni centar 116 miliona KM, preuzimanje 
31 zaposlenog i novo upošljavanje 196 radnika. 

USAID SPONZORIRA PRISTUP BAZAMA 
PODATAKA ZA ANALIZU TRGOVANJA 
Zahvaljujući sredstvima dobijenim od Američke agencije 
za međunarodni razvoj (USAID) bh. kompanije i institucije 
koje ih podržavaju imat će besplatan pristup dvjema online 
bazama podataka za analizu vanjske trgovine - TradeMap 
i Product Map. 
Kako je saopšteno iz USAID-a, tako će se korisnici iz BiH 
pridružiti grupi od 50 zemalja koje već koriste ove baze 
podataka za izradu izvoznih strategija, razvoj marketinških 
izvoznih planova, promociju regionalne trgovine, 
povećanju izvoza, usmjeravanje investicija i procjenu 
rezultata vanjske trgovine. 
Korisnici će moći dobiti odgovore na pitanja kao što su 
kako BiH može povećati svoj izvoz, ko su glavni konkurenti 
na svjetskim tržištima, kako se BiH nosi s konkurencijom, 
kako se može poboljšati trgovinski debalans koji iznosi 3:1 
u korist uvoza, te gdje bh. izvoznici mogu naći detaljne 
informacije o potencijalnim kupcima. 
Odgovori na ova i druga pitanja koja se odnose na trgovinu 
5.300 proizvoda mogu se dobiti korištenjem jednostavnih 
on-line alata koje je razvio International Trade Centre 
(ITC), agencija UN-a za razvoj trgovine. 
USAID-ov program Povezivanja poljoprivrednih tržišta 
i proizvođača (LAMP) i Sarajevo Graduate School of 
Business (SGSB) zajedno će biti domaćini praktične 
radionice za poslovne ljude i predstavnike ministarstava 
i institucija koje podržavaju trgovinu. Predavači s ITC-a 
demonstrirat će upotrebu pomenutih internet alata. 

Izvor: www.portal bh biznis i dnevna stampa...

Europska investicijska banka - 
European Investment Bank

 Europska investicijska banka (EIB)   je fi-
nancijska institucija EU sa sjedištem u Luksemburgu. 
Osnovni zadatak joj je osiguravanje  sredstva za 
kapitalne investicije vezane za razvoj i integraciju 
Unije. Banka odobrava kredite uz minimalne kamate 
u godišnjem iznosu od oko 20 milijardi eura odnos-
no do 50% cijene projekta. Osim toga daje zajmove 
za razvoj nedovoljno razvijenih regija, razvoj infra-
strukture – poboljšanje transeuropskih prometnih, 
telekomunikacijskih i energetskih mreža, poboljšanje 
konkurentnosti europske industrije i razvoj malih i 
srednjih poduzeća, zaštitu okoliša i slično. Osigurava 
i zajmove za razvoj zemalja potpisnica Lomé kon-
vencije, država srednje i istočne Europe koje se pri-
premaju za članstvo u EU te zemalja Sredozemlja.  
 Bankom upravljaju Vijeće guvernera kojeg 
čine ministri financija država članica, Odbor od 25 di-
rektora - administratora s petogodišnjim mandatom 
koje imenuje Vijeće guvernera i Upravni odbor - 
izvršno tijelo Banke s predsjednikom i sedam potpred-
sjednika. 
 EIB nabavlja sredstva s tržišta kapi-
tala, gdje joj njezin dobar kreditni re-
jting (AAA) omogućuje traženje povo-
ljnih kredita koje zatim sama dalje plasira.
Više informacija o  EIB možete pronaći 
na Internet stranici: http://www.eib.org 

Europski investicijski fond - 
European Investment Fund

 Europski investicijski fond (EIF) ima 
sjedište u Luksemburgu. Njegovi su dioničari Europ-
ska investicijska banka, Komisija EU i ostale europske 
financijske institucije. Fondom upravlja nadzorni od-
bor, koji čine dva predstavnika iz redova EIB, ministri 
financija država članica EU i predstavnici financijskih 
institucija. Dioničari EIF se sastaju dva puta godišnje.
 Fond surađuje s bankama i drugim 
osiguravajućim institucijama u prikupljanju sredstava za 
financiranje dugova malih i srednjih poduzeća te  
potiče različite oblike ulaganja u ta poduzeća kroz da-
vanje garancije za zajmove za ulaganja u projekte raz-
voja, zaštite okoliša i dr.
 Internet stranica Europskoga investicijskog fon-
da  http://www.eif.org   sadrži informacije o aktualnom 
radu Fonda, financiranju infrastrukture, pomoći u finan-
ciranju transeuropskih mreža za promet, telekomuni-
kacije i energiju (Trans-European Networks – TENs), 
o garancijama za aktivnosti malih i srednjih poduzeća 

te o aktivnostima vezanim za  ulaganja kapitala. 

Europska centralna  banka - 
European Central Bank

 S uvođenjem treće faze monetarne 
unije (početkom 1999. godine) počela je ra-
diti Europska centralna banka – ECB  čije 
je sjedište u Frankfurtu u Njemačkoj.
Osnovni zadaci ECB-a su: održanje stabilnosti cijena, 
kreiranje i provedba monetarne politike Unije, uprav-
ljanje deviznim rezervama država članica i upravljanje 
platnim prometom.
 Internet stranica Europske centralne banke je 
http://www.ecb.int/ , a tu se mogu pronaći informacije 
vezane za financijske izvještaje, statistiku, popis finan-
cijskih institucija i njihovih adresa, imovine dostupne 
za operacije monetarnog sustava eura te mogućnost 
postavljanja pitanja o aktualnim zbivanjima, mogućnosti 
zapošljavanja, te Transeuropskom automatiziranom 
transfernom sustavu – TARGET.  
 Osim toga, tu se nalaze i  analize ak-
tualnih događanja (pitanje eura) koja su u ob-
liku novosti, publikacija i priopćenja za tisak 
dostupna kao posebna skupina informacija.

Europska banka za obnovu i razvoj - 
European Bank for Reconstruction and 

Development

 Europska banka za obnovu i razvoj – EBRD 
ima sjedište u Londonu, a osnivači su države EU i druge 
razvijene države Zapada. Osnovana je 1991. godine s 
ciljem pružanja  pomoći pri strukturnim reformama, 
tranziciji ka tržišnoj ekonomiji,  razvoju poduzeća i infra-
strukture u zemljama bivšega Istočnog bloka. Osnivački 
kapital iznosi oko 10 milijardi eura, a godišnje plasira 
zajmove u vrijednosti oko 2 milijarde eura u 26 država 
srednje i istočne Europe i bivšega Sovjetskog Saveza.
 Internet stranica Europske banke za obnovu i 
razvoj http://www.ebrd.com nudi informacije koje su 
podijeljene u slijedeće oblasti:
• Aktivnosti - sortirane su po zemljama, sek-
torima, projektima,  završnoj dokumentaciji projekata, 
tehničkoj i financijskoj suradnji kao i prema pitanjima 
nuklearne sigurnosti.
• Poslovne informacije - vezane su uz različite 
mogućnosti financiranja poslovanja, alternativne iz-
vore sredstava za mala i srednja poduzeća (SME) kao i 
pregled poslovnih standarda i poslovne prakse.
• Nabavke - Banka se rukovodi načelima 
nediskriminiranja, poštenja i transparentnosti kako bi 

FINANCIJSKE INSTITUCIJE EU

put u EU

se osigurali njezini investicijski projekti i potaklo veće 
sudjelovanje stranih investitora. Obuhvaća projekte u 
javnom sektoru i tehničkoj suradnji.
• Tranzicija - Predstavlja napore koji se ulažu za 
što uspješniji prijelaz zemalja srednje i istočne Europe i 
zemalja Zajednice Nezavisnih Država na tržišno gospo-
darstvo. Donosi i izvještaje i radni materijal o pitanjima 
tranzicije te druge izvore informacija.
• Okoliš -Pitanja ekonomskog rasta i razvoja 
promatraju se u okvirima politike zaštite okoliša
• Financije -Obuhvaćaju pregled financijskih re-
zultata, značajna ulaganja u menadžment, planiranje i 
kontrolu i informacijsku tehnologiju. 

EU VIJESTI…

• Zvanično otvoreni  pregovori o stabilizaciji i pridruživanju BiH Europskoj Uniji počeli su 25.11. 
t.g. u Sarajevu . U Velikoj sali Parlamentarne skupštine BiH prisutnima su se obratili komesar za proširenje EU Olli 
Rehn, ambasador Velike Britanije u BiH Mattew Rycroft u ime predsjedavajućeg EU i Predsjedavajući Vijeća mini-
stara BiH Adnan Terzić. U svom obraćanju, komesar za proširenje EU Olli Rehn naglasio je kako BiH obilježava 
značajnu fazu na putu prema EU, koja simbolizira prelazak iz dayton-ske u briselsku fazu.  Prvi koraci BiH na ovom 
putu moraju biti usmjereni na organiziranje rada pregovaračkog tima i radnih grupa.
• Prijedlog sporazuma o pridruživanju i stabilizaciji Europska komisija (EC) će dostaviti do kraja go-
dine, a nakon toga će BH strana moći dostaviti svoje sugestije. Tehnički dio pregovora očekuje se već početkom 
januara naredne godine. 
• Dokument pod nazivom Strategija integriranja BiH u EU prihvaćen je od strane Vijeća ministara, a do  
17. decembra 2005. godine biće  predmetom  javne rasprave. 
• Europa u susjedstvu – nova je web stranica koju je pokrenula Europska komisija. Cilj je da se građanima 
olakša pristup i pronalaženja podataka o institucijama, službama i predstavništvima EC i EP (Europskog parlamen-
ta). Oficijelni naziv stranice je The EU in your country – http://europa.eu.int/euinyourcountry/index_en.htm. 

WTO VIJESTI…
• Sekretarijat WTO-a počeo je sa pripremom Plana 
tehničke pomoći i treninga za 2006. godinu. Plan je nami-
jenjen zemljama u razvoju. 
• Nova publikacija WTO – TRGOVINSKI PROFILI 
2005 predstavlja novi izvor nacionalnih i trgovinskih statističkih 
podataka namijenjen članicama WTO-a ali i onim zemljama 
koje su u fazi pripreme za ulazak u WTO. 

Pripremila D. Bošnjak
Izvori: www.europa.eu.int 

www.wto.org,
www.dei.gov.ba 

www.poslovniforum.hr

web adrese medija u BiH
Privredna štampa Bussines magazin: www.homebusinessmag.com 
Privredne novine, Sarajevo : www.privrednastampa.com
Zips, Sarajevo : www.privrednastampa.com
Glasnik V/S komore Bosne i Hercegovine ,Sarajevo: www.komorabih.com

Glasnik Privredne komore Republike Srpske, Banja Luka: www.pkrs.inecco.net

Glasnik Privredne komore Kantona Sarajevo : www.pksa.com.ba
Dnevni avaz Sarajevo: www.avaz.ba

Glas Srpski Banja Luka: www.bl.ac.yu/banjaluka/novosti.html

Jutarnje novine Sarajevo: www.jutarnje.ba
Monitor: www.m o n i t 
Nezavisne novine, Banja Luka: www.nezavisne.com
Oslobođenje Sarajevo: www.oslobodjenje.com.ba
BH Dani nezavisni magazin, Sarajevo: www.bhdani.com
INFO, Sarajevo: www.info.ba
Reporter: www.reportermagazin.com
Auto moto revija, Sarajevo,: www.pksa.com.ba/auto/
Slobodna Bosna, Sarajevo: www.slobodna-bosna.ba
Ljiljan, Sarajevo: www.nippljiljan.com
Walter, Sarajevo: www.valter.ba
Hrvatska riječ: www.hrvatska-rijec.com
Start, Sarajevo: www.startbih.info
FTV Sarajevo: www.rtvbih.ba
ISV Radio: www.bih.net.ba/real/radio.ram

OBN otvorena mreža, Sarajevo: openbnhypermart.net

PBS BiH Javni radio-televizijski servis BiH, Sarajevo: www.pbsbih.ba

RTVBiH Sarajevo: www.rtvbih.ba

RTRS Radio-televizija R.S: www.rtrs-bl.com
Pripremila R. Mandić

Oglašavajte se u Glasniku !

članovi

+ 50% 
kolor

nečlanovi

+ 50% kolor

1/5 stranice 50 75
1/4 stranice 70 100
1/3 stranice 100 150
1/2 stranice 150 220
1/1 stranice 200 300

Cijena na koricama uvećava se za 20% prema gore specificiranim 
veličinama 

Napomena: U cijenu nije uračunat porez na promet usluga u visini 10%
Za više informacija, obratite se na tel: 25 01 44 fax: 25 01 36, 

Poziv dobrovoljnim davaocima krvi
 Pod motom “Pomozite drugima da bi pomogli sebi”, Zavod za transfuzijsku 
medicinu Federacije Bosne i Hercegovine poziva sve zdrave i punoljetne osobe da 
dobrovoljno daruju krv.
 Dobrovoljni davalac krvi može biti samo zdrav muškarac i žena od 18 do 65 

godina starosti. Uzorak krvi se ujedno 
testira na transmisione bolesti/HbsAg, 
HCV, HIV i TPH, te se dobijaju 
informacije o tipu krvne grupe i Rh 
faktora.
 Dnevne potrebe u Zavodu za 
transfuzijsku medicinu Federacije Bosne i Hercegovine 
za liječenje oboljelih i nastradalih je oko 70 do 100 doza 
krvi. Zbog značajnog porasta broja malignih oboljenja, 
kardiovaskularnih bolesti, bolesti bubrega i saobraćajnih 
nesreća potrebne su sve veće zalihe ove dragocjene 
tečnosti.

Projekt: EUROPSKA AKADEMIJA ZA OSOBLJE KOMORA ZAPADNOG BALKANA

Strateški plan na putu ka Europi
 U okviru projekta Europska akademija za osoblje 
komora zapadnog Balkana u sklopu obuke predviđeno je 
održavanje 3 Workshopa-radionice, od čega jedna u Bosni i 
Hercegovini i dvije u SCG. Učesnici u obuci su podijeljeni u 
tri skupine. Predstavnici iz SCG u dvije, a predstavnici iz BiH 
čine jednu. 
 WORKSHOP-RADIONICA ZA BIH održana je  
u periodu od 17. do 19. novembra t. g. na jezeru Modrac 
u Lukavcu. U radu su sudjelovali predstavnici komora iz 
Bosne i Hercegovine koji su uključeni u realizaciju projekta. 
Učestvovalo je ukupno 12 predstavnika iz sljedećih komora: 
VTK, P/G F BiH, PKRS, PKRBL, KPKT, P/GKH/NŽ, PKUSK, 
RPKB i  PKKS.Ovu interaktivnu radionicu vodio je dr. Roberto 
Biloslavo sa Fakulteta za menadžment iz Kopra, Slovenija. 
  U procesu Stabilizacije i Pridruživanja Bosne i Hercegovine Europskoj uniji komore će imati 
veoma aktivnu ulogu. Informacije i usluge vezane za tržište EU i mogućnosti izlaska domaćih kompanija na 
to tržište,  članovi komore  će tražiti u komorama. Komore moraju jasno definirati svoje mjesto u procesima 
Europskih integracija i uvesti nove usluge za svoje članice. Prvi korak u tome jeste edukacija uposlenih u 
komorama. 
 U radionici su učesnici imali zadatak da definiraju svoje nove misije i vizije, te da odrede prioritetne 
ciljeve. Sinergijom se došlo do nacrta strategije svake komore posebno. Cilj cjelokupnog projekta je kreiranje 
STRATEŠKOG PLANA RAZVOJA KOMORA U PROCESU PRIBLIŽAVANJA EU, te njegova primjena u svakoj 
od Komora učesnica. 

D. Bošnjak




